
Ottadalen LVO - dispensasjon - 2021 - 2025 - rypetaksering 
- Skjåk Almenning 

Delegert vedtak 
 
Vedtak 
Med heimel i naturmangfaldlova § 48 får Skjåk Almenning dispensasjon frå verneforskrifta for 
Ottadalen landskapsvernområde, for å bruke laus hund i samband med taksering av rype. 
 
Dispensasjon er gjeve med følgjande vilkår: 
 

 Dispensasjon gjeld for dei to fyrste vekene i august. 
 Dispensasjon gjeld for 5 år; 2021, 2022, 2023, 2024 og 2025. 
 Løyve gjeld berre for taksering i dei områda som er markert på kart i søknaden: Lia 

nord for Aursjoen innanfor Ottadalen landskapsvernområde, og Heggebottlia mellom 
Heggebotthovden og Heggebottsætra i Ottadalen landskapsvernområde. 

 Ved gjennomføring av takeringa skal det takast særskild omsyn til natur og miljø for å 
unngå skade på naturmiljøet. 

 Dei som organiserer takseringa må kontakte SNO-oppsyn Per Olav Haugen (tlf: 970 
57 213), seinast ei veke før taksering, for å skaffe informasjon om villreinen sin bruk 
av områda. 

 Hundeeigarane som deltek, må dokumentere at hundane som blir brukt under 
takseringa har sauereinheitsbevis. 

 Rapport om resultatet av takseringen skal sendast til nasjonalparkstyret for 
Reinheimen etter gjennomføringa. 

 
Vi gjer merksam på at dispensasjon gjeld etter vernereglane, og at nødvendig løyve etter 
anna lovverk må hentast inn frå t.d. Skjåk kommune. 
 
Klage 
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova § 28. Ei eventuell klage skal rettast 
til Miljødirektoratet, men sendast til 
 
 
 



 
 
 http://www.nasjonalparkstyre.no/reinheimen Saksbehandlar Mari Melbø Rødstøl Side 2 av 5 

 
Søknaden 
Skjåk Almenning ønskjer å taksere lirypebestand i forkant av rypejakta, og søker 06.06.2016 
om dispensasjon for å bruke laus hund, nord for Ausjoen og i Heggebottlia innanfor 
Ottadalen lvo. Takseringa er planlagt gjennomført i løpet av to helgar i starten av august, 
avhengig av vær og mannskap. Sidan rypetakseringa vil vera eit årleg tiltak, vert det søk om 
fleirårig dispensasjon til bruk av laus i perioden 1. august - 20.august. 
Føremålet med taksering å ha eit grunnlag for å innføre eventuelle avgrensingar i rypejakta. 
Takseringa er eit samarbeid mellom Skjåk Almenning og Skjåk jeger og fiskarlag (SJFL), der 
SJFL vil ha ansvaret for organisering og gjennomføring av tiltaket. Hundar som deltek i 
takseringa skal som tidlegare ha bevis for bestått sauedressur, og taksatorane skal være 
godkjent etter opplegg frå Høgskulen i Hedemark (HiH). 
 
Takseringa vil skje i følgjande områder: Lia nord for Aursjoen, i området mellom Aukarsgrovi 
og Stor Utla, avgrensa nordover Jehanshø i Ottadalen LVO: 

Søknaden er vurdert i samsvar med: 
- Verneforskrift for Ottadalen landskapsvernområde, 24.11.2006. 
- Forvaltningsplan for Reinheimen, mars 2010 
- Naturmangfaldlova, 19.06.2009. 
 
Verneforskrift og verneformål 
Reinheimen nasjonalpark og Ottadalen landskapsvernområde vart oppretta 24.11.2006. 
Formålet med nasjonalparken og Ottadalen landskapsområde er bl.a. å ta vare på eit stort, 
samanhengande og villmarksprega naturområde som inneheld særeigne, representative 
økosystem og landskap som er utan tyngre inngrep. I dette inngår dyrelivet med bl.a.villrein 
og fugl. Ordinær bandtvangstid er 1. april – 20. august. 
 
I verneforskrifta for Reinheimen nasjonalpark § 3 pkt 3.1 «Vern av dyrelivet» heiter det: 
”Dyrelivet, medrekna hi, reir, hekke-,yngle- og gyteplassar, er freda mot skade og unødig 
uroing. …”. I verneforskrifta § 3 pkt. 5.1 står det bl.a. ”All ferdsel skal skje varsamt og ta 
omsyn til vegetasjon, dyreliv og kulturminne” 
 
I verneforskrift for Ottadalen landskapsvernområde § 3 pkt. 4.1 «Generelt om ferdsel», står 
det: «All ferdsel skal skje omsynsfullt og varsamt slik at det ikkje skjer skade på landskap, 
naturmiljø eller kulturminne. Dyrelivet må ikkje forstyrrast.» 
Tiltaket er ikkje nemnd som eit unntak nasjonalparkstyret kan gje dispensasjon til etter 
verneforskrifta, og søknaden må behandlast som dispensasjon frå vernevedtak, jf. 
naturmangfaldlova § 48: 
”Forvaltningsstyresmakta kan gjere unntak frå forskrifta dersom det ikkje strir mot føremålet 
med vernevedtaket og ikkje kan påverka verneverdiane nemneverdig, eller dersom omsynet 
til tryggleik eller omsynet til vesentlege samfunnsinteresse gjer det naudsynt. 
 
Nasjonalparkstyret for Reinheimen behandla søknad frå Skjåk Almenning om bruk av laus 
hund i samband med rypetaksering i 2014 og 2015, i møte 18.06.2014, sak 24/14, og gjorde 
slik vedtak: 
 
«Med heimel i naturmangfaldlova § 48 får Skjåk Almenning dispensasjon frå verneforskrifta for 
Ottadalenlandskapsvernområde og Reinheimen nasjonalpark. Dispensasjon gjeld løyve til taksering 
av rype med bruk av laus hund i avgrensa område, definert på kart, i Ottadalen landskapsvernområde 
og Reinheimen nasjonalpark. 
Dispensasjon gjeld for 2 år, dei to fyrste helgane i august i 2014 og 2015. 
Vilkår 
- Løyve gjeld for dei to fyrste helgane i august, 01.-03.08.2014 og 08.-10.08.2014, og 31.07-
02.08.2015 og 07.-09.08.2015. 
- Løyve gjeld kun for taksering i dei omsøkte områda, jf. markering på kart i søknaden: Lia nord for 
Aursjoen innanfor Ottadalen landskapsvernområde og Reinheimen nasjonalpark, og Heggebottlia 
mellom Heggebotthovden og Heggebottsætra i Ottadalen landskapsvernområde. 
- Ferdsla skal skje så omsynsfullt som mogleg for å unngå skade på naturmiljøet. 
- Dei som organiserer takseringa må kontakte SNO-oppsyn Per Olav Haugen 
(tlf: 970 57 213), seinast ei veke før takseringa, for informasjon om villreinen sin bruk av områda. 
- Hundeeigarane som deltek må dokumentere at hundane som blir brukt i takseringa har 
sauereinheitsbevis. 
- Rapport om resultatet av takseringen skal sendast til Reinheimen nasjonalparkstyre etter 
gjennomføringa. 

Vi gjer merksam på at det også må innhentast nødvendig løyve etter hundeloven frå Skjåk 
kommune.» 
 
Søknaden gjeld fornying av dispensasjon gjeve av nasjonalparkstyret for Reinheimen i sak 
24/14, 18.06.14 og delegert sak 2016/4875. Sidan føresetnadene er uendra kan 
nasjonalparkforvaltaren treffe vedtak. 
 
Vurdering 
I forvaltningsplan for Reinheimen er ikkje rypetaksering med bruk av laus hund omtala. 
Metodikken følgjer eit vitskapleg opplegg gjennom Høgskulen i Hedmark, og er av interesse 
for forvaltninga av verneområdet. 
 
Resultatet av teljingane vil gje viktige indikasjonar, ikkje berre om rypebestanden, men og 
indirekte om den generelle stoda for andre indikatorar som smågnagarar. Tiltaket inngår i eit 
større registreringsopplegg som Høgskulen i Hedemark står bak. Nasjonalparkforvaltar ser 
det framleis som viktig at rypebestanden blir taksert. 
Ein del av dei omsøkte områda vil omfatte beiteområde for villrein. Ved kontakt med 
Ottadalen Villreinutvalg v/Knut Granum om søknaden i 2014, kunne ikkje han sjå at 
takseringsarbeidet ville føre til vesentlege problem innafor dei aktuelle områda. I august held 
villreinen seg normalt lenger innover i fjellet frå Aursjoen og Heggebottlia. Det er heller ikkje 
registrert viltlokalitetar i områda av høg verdi som er spesielt sårbare i denne perioden. 
Takseringa skal gjennomførast dei siste tre vekene før bandtvangen opphøyrar, og 
kontrollert bruk av laus hund i takseringsarbeidet er forsvarleg i forhold til verneomsynet i 
området, jf. naturmangfaldlova § 48. 
 
Verneverdiane i området blir vurdert, spesielt i forhold til dyrelivet, jf. verneforskrifta § 2 og 
naturmangfaldlova §§ 1, 4 og 5 samt § 7, prinsipp for offentleg avgjersler) jf. §§ 8-12. 
 
Dei miljørettslige prinsippa i naturmangfaldlova er vurdert slik: 
§ 8 kunnskapsgrunnlaget: Det er tilstrekkeleg kunnskap om villreinen sin bruk av disse 
områda til å vurdere saka, jf. eigen fagrapport om villreinen i Ottadalen (NINA rapport227) og 
oppdatert kunnskap ved kontakt med sekretæren i villreinutvalget. Det legges i vilkårene 
også opp til oppdatert status med naturoppsynet i forkant av tiltaket. Samtidig har ein 
kunnskap om at bl.a. villrein er sårbar for uro. 
§ 9 føre-var-prinsippet: Prinsippet er ikkje relevant i denne saka. Kunnskapen er god og det 
er ikkje kartlagt negative verknader av tiltaket under tidlegare års takseringar. § 10 
økosystem-tilnærming og samla belastning: Tiltaket saman med annan påverknad er innafor 
det som er forsvarleg for området. Det er ingen informasjon om at rypetakseringa har ført til 
ulemper for dyrelivet eller verneverdiane i området. Påverknad på området er stuttvarig, og 
generelt liten. § 11 kostnadene ved miljøforringelse skal lastast tiltakshavar: Dette er ikkje 
relevant i dette tilfellet. § 12 miljøforsvarlige teknikker og driftsmetodar: Tiltaket er avgrensa 
både i rom og tid. Det er i løyve sett vilkår om avgrensing av takseringsområda og krav om 
kompetanse. Ut ifrå ei samla vurdering meiner forvaltar at tiltaket kan gjennomførast innanfor 
den ramma som er fastsett i vilkår i vedtaket. 
 
 
Nasjonalparkstyret for Reinheimen. 
Med helsing 

Mari Melbø Rødstøl 
nasjonalparkforvaltar 
 
Etter våre rutinar er dette brevet godkjent og sendt utan underskrift 
 
 
 
 
Kopi til: 
Statsforvalteren i Innlandet Postboks 987 2604 LILLEHAMMER 
Kristine Sørlie    
Statens Naturoppsyn v/Per Olav Haugen    
Statens naturoppsyn v/Thomas Rødstøl    
Skjåk kommune Moavegen 30 2690 SKJÅK 
Reinheimen-Breheimen villreinutval v/Knut 
Granum 

   

 
 
 
 


